
dä vie leemszaidn

da mensch lebd a zajd,

wora nix hod wie frajd,

wora nix hod wie lusd

wäjn ojß heazzd und busd.

owa efda und jusd,

dawäuj di ôanä nu busd,

wandi ôana nu heazzd,

is daj lusd schâ voscheazzd.

und afd kimd a zajd,

wo dä goo nix mea gfrajd,

woosd ofd winschd vo vadrus,

das di deat wea daschus.

owa wäuj das neamd dued,

(den häulä iß blued

und schraid glai himmäauf,

wans wea šdead in sân lauf),

so kimd afd a zajd

anä lusd, anä frajd,

wiera dog ânä sun,

ânä wossa a brun.

owa jusd so mueß wean,

den wea suechad sunsd dšdean,

wea begrif „unsan hean“

sânä himlischn lean:

vâ – wohea und wohii,

vâ – „liem nexdn wie dii,

und iwa alles lieb good“,

afd dä andan gebod – 

wea begrifs und vošdunds?

und wea suechads und funds?

ii gwis ned und du kaam –

und sleem wara beesa draam.

